
ᐊᖓᔪᖅᑲᐅᑎᓄᑦ ᓇᐃᓈᖅᓯᒪᔪᑦ
ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᑎᒥᖁᑖ (QEC) ᐅᕙᓂ ᐱᓇᓱᐊᖅᑐᑦ ᒥᓂᔅᑕ ᐆᒥᖓ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖁᑎᓕᕆᔨᖏᑦᑕ ᑎᒥᖁᑖ ᒪᓕᒡᓗᒍ ᐃᓚᒍᑖ 18.1 ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᑎᒥᖁᑖ ᐱᖁᔭᖅ, R.S.N.W.T. 1988, c.N-2 ᐊᖏᔪᓄᑦ ᐱᓕᕆᐊᒃᓴᓄᑦ ᐱᔪᓐᓇᐅᑎᓄᑦ ᓄᑖᙳᕆᐊᖅᑎᑦᑎᔪᒪᓪᓗᑎᒃ ᐆᒻᒪᖁᑎᖃᐅᑦ ᐆᒻᒪᖅᑯᑎᓕᕆᔾᔪᓯᖏᑦ ᐊᑦᑕᑕᖅᑎᑕᐅᔪᑦ ᓄᑖᖅ ᐆᒻᒪᖁᑎᖃᕐᕕᖕᒧᑦ ᐃᖃᓗᒃᑑᑦᑎᐊᕐᒥᑦ. 
ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᑎᒥᖁᑖᓂᒃ ᓴᓇᕙᓪᓕᐊᔪᑦ ᓄᑖᒥᒃ ᐆᒻᒪᖁᑎᖃᕐᕕᖕᒥᑦ ᐃᖃᓗᒃᑑᑦᑎᐊᕐᒥᑦ ᐊᖏᖅᑕᐅᔪᒃᓴᐅᓪᓗᓂ ᐊᖏᔪᓄᑦ ᐱᓕᕆᐊᒃᓴᓄᑦ ᐱᔪᓐᓇᐅᑎᒥᒃ (MPP) ᒥᓂᔅᑕ ᑲᒪᒋᔭᓕᒃ ᖁᓐᓂᖅ ᐆᒻᒪᖁᑎᓕᕆᔨᒃᑯᑦ ᑎᒥᖁᑖ ᐋᒡᒌᓯ 2021−ᒥ ᐃᓇᖏᕐᓗᓂ ᐆᒻᒪᖅᑯᑎᖃᕐᕕᐅᕌᓂᒃᑐᖅ ᓴᓇᔭᐅᓂᑰᓪᓗᓂ 1958−ᒥ. ᐆᒻᒪᖁᑎᖃᕐᕕᒃ ᓂᕆᐅᒋᔭᐅᕗᖅ ᐱᔨᑦᑎᕋᕈᓐᓇᖅᓯᓗᓂ 2029−ᒥ.
ᒫᓐᓇᐅᔪᒥᑦ ᐃᖃᓗᒃᑑᑦᑎᐊᕐᒥᑦ ᐆᒻᒪᖅᑯᑎᓕᕆᔾᔪᓯᖏᑦ ᐆᒻᒪᖅᑯᑎᖃᖅᑎᑕᐅᔪᖅ ᐊᐅᓚᐅᑎᐅᕌᓂᒃᑐᒥᑦ ᐃᓗᓕᖃᖅᖢᓂ ᐱᖓᓱᓂᒃ 1100kW−ᒥ ᐊᒻᒪᓗ ᐊᑕᐅᓯᕐᒥᒃ 550kW−ᒥ ᐊᐅᓚᐅᑎᒧᑦ ᓴᙱᓂᖃᖅᖢᓂ 4.16kV−ᒥ. ᐊᐅᓚᐅᑎᓕᒫᑦ ᐊᑦᑕᑕᖅᑎᑕᐅᓯᒪᔪᑦ ᐊᑐᖅᑕᐅᒐᔪᒃᑐᒧᑦ ᐊᐅᓚᔾᔭᒍᑎᒃᓴᖏᓐᓄᑦ ᐊᑐᖅᑕᐅᕙᒃᖢᓂᓗ ᐆᒻᒪᖅᑯᑎᖃᖅᑎᑦᑎᓪᓗᓂ ᑎᓴᒪᓄᑦ ᐆᒻᒪᖅᑯᑎᓄᑦ. ᐊᐅᓚᔾᔭᒍᑎᒃᓴᖏᑦ ᐊᑐᖅᑕᐅᖃᑦᑕᕆᕗᖅ ᐆᒻᒪᖅᑯᑎᖃᖅᑎᑦᑎᓂᕐᒥᑦ ᐊᓯᖏᓐᓄᑦ ᐱᔨᑦᑎᕋᐅᑎᓄᑦ. ᐱᐅᓯᕚᓪᓕᖅᑎᑐᒪᓪᓗᒍ ᐊᑭᓕᖅᓱᐃᕙᒃᑐᑦ ᐆᒻᒪᖅᑯᑎᖃᐅᑎᖏᑦ ᑕᑎᒋᔭᐅᑦᑎᐊᕐᓂᖓ, ᐆᒻᒪᖅᑯᑎᖃᐅᑦ ᐊᒃᑐᐊᖃᑦᑕᐅᑎᔪᑦ ᐅᑯᑎᒍᓈ ᓈᒻᒪᔪᓂ ᐃᑭᑦᑕᐅᑎᓂᒃ. ᓇᓕᐊᑐᐃᓐᓇᖅ ᐃᑭᑦᑕᐅᑎᑦ ᕿᔪᖁᑎᒦᑐᐃᓪᓇᕆᐊᓕᒃ ᐆᒻᒪᖅᑯᑎᖃᐅᑦ ᖃᒥᑦᑕᐅᑎᖏᑦ ᐊᔪᓕᕐᓂᖅᐸᑦ ᓴᓇᔭᐅᔭᕆᐊᖃᓕᖅᐸᓘᓐᓃᑦ.
2021−ᒥ ᐊᖏᔪᓄᑦ ᐱᓕᕆᐊᒃᓴᓄᑦ ᐱᔪᓐᓇᐅᑎᒥᒃ ᐱᔪᓐᓇᐅᑎᖓᑕ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐅᖃᐅᓯᖃᓚᐅᖅᑐᑦ ᐃᒻᒥᑰᖅᑐᖅ ᐆᒻᒪᖅᑯᑎᖃᐅᑦ ᐊᓯᐊᒎᕐᕕᖃᙱᖢᓂ ᐃᖏᕐᕋᔾᔪᑎᓄᑦ ᐊᑦᑕᕐᓇᖅᑐᖃᑐᐃᓐᓇᕆᐊᖃᖅᐳᖅ ᐆᒻᒪᖅᑯᑎᓄᑦ ᓈᒻᒪᙱᓕᐅᕈᑎᓄᑦ ᓄᓇᓕᖕᓂᑦ, ᐱᓗᐊᖅᑐᒥᑦ ᐊᓄᕌᖅᑐᒻᒪᕆᐅᓐᓂᖅᐸᑦ ᓂᒡᓚᓱᒃᑐᕕᓂᐅᒃᐸᓘᓐᓃᑦ. ᒪᓕᒡᓗᒍ, ᓄᑖᖅ ᐆᒻᒪᖅᑯᑎᖃᕐᕕᒃ ᓴᓇᔭᐅᓂᖓᑕ ᑐᕌᒐᖓ ᐃᓚᖃᖅᐳᖅ ᐃᓕᐅᖅᑲᐃᓂᖅ ᑭᖑᕝᕕᖅᑕᐅᓗᓂ ᐅᐊᔭᖓ ᑕᑎᒋᔭᐅᓂᖅᓴᐅᔪᓐᓇᖅᐳᖅ ᐆᒻᒪᖅᑯᒻᒥᒃ ᐊᑐᐃᓐᓇᐅᑎᑦᑎᓗᓂᓗ ᐊᓯᐊᒍᑦ ᐆᒻᒪᖅᑯᑎᖃᖅᑎᑦᑎᓂᕐᒥᑦ ᐆᒻᒪᖅᑯᑎᖃᕐᕕᖕᒥᑦ ᓄᓇᓕᖕᓄᑦ.
ᑐᒃᓯᕋᖅᑕᐅᓯᒪᔪᖅ ᐆᒻᒪᖅᑯᑎᖃᕐᕕᐅᑉ ᓄᑖᙳᕆᐊᖅᑕᐅᔪᖅ ᑲᑎᙵᑎᑦᑎᓂᐊᖅᐳᖅ ᓄᑖᖅ ᐆᒻᒪᖅᑯᑎᖃᕐᕕᖕᒥᑦ ᐆᒻᒪᖅᑯᑎᖃᕐᕕᐅᕌᓂᒃᑐᒧᑦ ᓄᓇᓕᖕᓂᑦ ᓄᑖᖅ ᐆᒻᒪᖅᑯᑎᖃᕕᖕᒥᑦ ᐅᐊᔭᖏᓐᓄᑦ. ᐱᓕᕆᐊᒃᓴᖅ ᑐᕌᒐᖓ ᓴᖅᑭᑕᐅᓯᒪᕗᖅ ᐃᓱᒪᒋᔭᐅᓪᓗᓂ ᓯᕗᓂᒃᓴᒥᑦ ᐊᑕᐅᑦᑎᒃᑰᕈᓐᓇᖅᓯᓗᓂ ᐊᒻᒪᓗ ᑎᑭᐅᒪᓗᑎᒃ ᐊᓯᖏᓐᓄᑦ ᐱᓕᕆᔾᔪᑎᐅᑉ ᐊᑐᕆᐊᖃᖅᑕᖏᓐᓂᒃ ᓄᓇᓕᖕᓂᑦ ᐊᒻᒪᓗ ᐱᖃᓯᐅᑎᕗᖅ ᐅᑯᓂᖓ:
· ᐃᓕᐅᖅᑲᐃᓗᑎᒃ 4.16 kV ᐃᑭᑦᑕᐅᑎᖏᓐᓂᒃ ᒪᕐᕉᖕᓂᓗ 4.16/25 kV, 5 MVA, ᐆᒻᒪᖅᑯᑎᓄᑦ ᓴᙱᒃᑎᓴᐅᑎ ᐆᒻᒪᖅᑯᑎᖃᕐᕕᒃᑖᓵᒥ 
· ᓴᓇᓗᑎᒃ ᓄᑖᒥᑦ ᐃᓂᒋᔭᐅᒃᑲᓐᓂᖅᑐᒥᑦ ᐅᐊᖕᓇᖓᓂ ᐃᓂᒥ ᐃᖃᓗᒃᑑᑦᑎᐊᕐᒥ ᐃᓚᖃᕐᓗᓂ ᐊᑕᐅᓯᕐᒥ 25 kV ᐃᑭᑦᑕᐅᑎᒥᑦ, ᒪᕐᕈ`ᖕᓂᒃ 25/4.16 kV 5 MV ᐆᒻᒪᖅᑯᑎᓄᑦ ᓴᙱᒃᑎᓴᐅᑎᒥᑦ, ᐊᒻᒪᓗ ᐊᑕᐅᓯᕐᒥᑦ 4.16KV ᐃᑭᑦᑕᐅᑎᓂᒃ. ᐱᑕᖃᕇᖅᑐᑦ ᒪᕐᕉᒃ 25/4.16 kV 5 MVA ᐆᒻᒪᖅᑯᑎᓄᑦ ᓴᙱᒃᑎᓴᐅᑎ ᐆᒻᒪᖅᑯᑎᖃᕐᕕᐅᕌᓂᒃᑐᒥ ᐃᓂᖓ ᓅᑕᐅᓗᓂ ᐊᑐᖅᑕᐅᒃᑲᓐᓂᕐᓗᓂᓗ ᓄᑖᒧᑦ ᐃᓂᒋᔭᐅᒃᑲᓐᓂᖅᑐᒧᑦ. 
· ᐃᖏᕐᕋᑎᑦᑎᓗᓂ ᒪᕐᕈᖕᓂᒃ 4/0 ᐱᖓᓲᓕᖅᑲᖓᔪᓂᒃ ᖁᑦᑎᒃᑐᒥᑦ ᐆᒻᒪᖅᑯᑎᖃᐅᑦ ᐅᐊᔭᓂᒃ ᐅᕙᓂ 25KV ᓄᑖᖅ ᐆᒻᒪᖅᑯᑎᖃᕐᕕᖕᒥᑦ ᐊᔾᔨᒋᙱᑕᖓᓄᑦ ᓇᑉᐸᖅᑯᑎᒥᑦ ᐅᐊᔭᓂᑦ, ᑲᑎᙵᓗᑎᒃ ᓄᓇᓕᖕᓄᑦ ᖃᓂᓐᓂᖅᓴᐅᓗᓂ ᓄᑖᖅ ᐃᓂᒋᔭᐅᒃᑲᓐᓂᖅᑐᒧᑦ ᐅᐊᖕᓇᖓᓂ ᐃᓂᒥᑦ ᐃᖃᓗᒃᑑᑦᑎᐊᖅ ᐅᐊᖕᓇᖓᓂ.
· ᐊᑦᑕᑕᖅᑎᓪᓗᒋᑦ ᐱᑕᖃᖅᐸᒌᖅᑐᒧᑦ ᓄᓇᓕᖕᓂᑦ ᐆᒻᒪᖅᑯᑎᖃᕐᕕᖕᒧᑦ ᓄᑖᖅ ᐆᒻᒪᖅᑯᑎᖃᕐᕕᖕᒧᑦ ᐃᓂᒋᔭᐅᒃᑲᓐᓂᖅᑐᓂᒡᓗ ᐊᑖᓂ:
· ᐆᒻᒪᖅᑯᑎᖃᐅᑦ 1: ᐊᑦᑕᑕᖅᑎᑕᐅᓗᓂ 4.16kV ᐃᑭᑦᑕᖅᑐᖏᑦ ᓄᑖᒧᑦ ᐃᓂᒋᔭᐅᒃᑲᓐᓂᖅᑐᒧᑦ ᐊᑐᕐᓗᓂ 130ᒦᑕᓂᒃ ᓄᓇᐅᑉ ᐊᑖᒍᑦ ᓴᕕᒐᐅᔭᕐᓂᑦ
· ᐆᒻᒪᖅᑯᑎᖃᐅᑦ 2: ᐊᑦᑕᑕᖅᑎᑕᐅᓗᓂ 4.16kV ᐃᑭᑦᑕᐅᑎᒧᑦ ᓄᑖᖅ ᐆᒻᒪᖅᑯᑎᖃᕐᕕᖕᒧ ᐊᑐᕐᓗᓂ 60ᒦᑕᔅᓂᒃ ᓄᓇᐅᑉ ᐊᑖᒍᑦ ᓴᕕᕋᐅᔭᓂᒃ
· ᐆᒻᒪᖅᑯᑎᖃᐅᑦ 3: ᐊᑦᑕᑕᖅᑎᑕᐅᓗᓂ 4.16kV ᐃᑭᑦᑕᐅᑎᒧᑦ ᓄᑖᖅ ᐃᓂᒋᔭᐅᒃᑲᓐᓂᖅᑐᒧᑦ ᐊᑐᕐᓗᓂ 650ᒦᑕᔅ ᓇᑉᐸᖅᑯᑎᒧᑦ ᐊᐅᔭᓂᒃ
· ᐆᒻᒪᖅᑯᑎᖃᐅᑦ 4: ᐊᑦᑕᑕᖅᑎᑕᐅᓗᓂ 4.16kV ᐃᑭᑦᑕᐅᑎᓂᒃ ᓄᑖᖅ ᐃᓂᒋᔭᐅᒃᑲᓐᓂᖅᑐᒧᑦ ᐊᑐᕐᓗᓂ 1300ᒦᑕᔅ ᓇᑉᐸᖅᑯᑎᒧᑦ ᐅᐊᔭᓂᒃ.
· ᐱᓕᕆᓗᓂ ᐆᒻᒪᖅᑯᑎᑐᕈᓯᕐᓂᒃ ᑭᐳᒃᑎᑲᑕᒡᓗᑎᒃ ᓇᓕᒧᒌᓕᖅᑎᓪᓗᒋᑦ ᐆᒻᒪᖅᑯᑎᖃᐅᑦ ᖃᓂᒋᔭᖏᑦ
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓇᓚᐅᑦᑖᖅᑕᐅᔪᑦ ᐊᑭᖓ ᐱᔭᕇᖅᑕᐅᓂᐊᕐᓗᓂ ᐱᓕᕆᐊᒃᓴᐅᔪᖅ $11.6 ᒥᓕᐊᓐᖑᕗᖅ. ᑕᒪᓐᓇ ᓴᖅᑭᑎᑦᑎᓇᔭᖅᐳᖅ ᐃᒪᓐᓇᐸᓘᓇᓱᒋᔭᐅᔪᒥᒃ, 0.46 ᓴᒥᒃ/kWh−ᒥᒃ ᐊᖏᒡᓕᒋᐊᖅᑎᑦᑎᓂᕐᒥᒃ ᑮᓇᐅᔭᓂᒃ ᐱᔭᐅᕙᓪᓕᐊᔪᓂᒃ ᐱᔭᐅᔭᕆᐊᓕᖕᓂᒃ ᑕᒪᒃᑯᐊ ᐱᓕᕆᐊᒃᓴᐃᑦ ᐊᑕᖏᖅᖢᑎᒃ ᐱᔨᑦᑎᕋᕐᓂᕆᔭᖏᓐᓂ. ᑖᒃᑯᐊ ᐱᓕᕆᐊᒃᓴᐃᑦ ᐊᒃᑐᐃᓂᖃᔾᔮᖏᑦᑐᑦ ᐊᑭᖏᓐᓂᒃ ᑭᓯᐊᓂ ᖁᓪᓕᖅ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᓯᕗᓪᓕᖅᐹᒥ ᐊᑭᖏᓐᓄᑦ ᐊᑭᑦᑐᕆᐊᕈᑎᒥᒃ ᑐᔅᓯᕋᓕᖅᐸᑕ ᑖᓐᓇ ᐱᓕᕆᐊᖅ ᐱᔨᑦᑎᕐᕕᖓᑕ ᐅᓪᓗᖓ ᐱᒋᐊᕈᓂ. 
ᐱᓕᕆᐊᒃᓴᖅ ᓂᕆᐅᒋᔭᐅᕗᖅ ᐱᔭᕇᖅᑕᐅᓂᐊᕐᓗᓂ 2029/30−ᒥ ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ. 

[bookmark: _Toc221902554]ᑐᒃᓯᕋᐅᑕᖅ
ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᑎᒥᖁᑖ (QEC) ᐅᕙᓂ ᐱᓇᓱᐊᖅᑐᑦ ᒥᓂᔅᑕ ᐆᒥᖓ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖁᑎᓕᕆᔨᖏᑦᑕ ᑎᒥᖁᑖ ᒪᓕᒡᓗᒍ ᐃᓚᒍᑖ 18.1 ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᑎᒥᖁᑖ ᐱᖁᔭᖅ, R.S.N.W.T. 1988, c.N-2 ᐊᖏᔪᓄᑦ ᐱᓕᕆᐊᒃᓴᓄᑦ ᐱᔪᓐᓇᐅᑎᓄᑦ ᓄᑖᙳᕆᐊᖅᑎᑦᑎᔪᒪᓪᓗᑎᒃ ᐆᒻᒪᖁᑎᖃᐅᑦ ᐆᒻᒪᖅᑯᑎᓕᕆᔾᔪᓯᖏᑦ ᐊᑦᑕᑕᖅᑎᑕᐅᓯᒪᔪᑦ ᓄᑖᖅ ᐆᒻᒪᖁᑎᖃᕐᕕᖕᒧᑦ ᐃᖃᓗᒃᑑᑦᑎᐊᕐᒥᑦ. ᐆᒻᒪᖅᑯᑎᓕᕆᔨᒃᑯᑦ ᑐᒃᓯᕋᖅᑐᑦ ᐊᖏᖅᑕᐅᔪᒪᓪᓗᑎᒃ ᑲᔪᓯᓂᐊᕋᒥᒃ ᐱᓕᕆᐊᒥᑦ. ᓇᓗᓇᐃᔭᑦᑎᐊᖅᓯᒪᔪᑦ ᐃᑲᔪᖅᑐᐃᔾᔪᑏᑦ ᑐᒃᓯᕌᖑᔪᒥᑦ ᐱᓕᕆᔾᔪᑎᒃᓴᒧᑦ ᐱᔪᓐᓇᐅᑎᓄᑦ ᐋᖅᑭᒃᓯᒪᔪᑦ ᐊᑖᓂ.
[bookmark: _Toc221902555]ᐱᓕᕆᐊᖑᓯᒪᔪᑦ
2.1	ᐱᓕᕆᐊᒃᓴᐅᔪᒧᑦ ᐱᓕᕆᐊᖑᓯᒪᔪᑦ
ᐃᖃᓗᒃᑑᑦᑎᐊᖅ ᕼᐋᒻᒪᓚᒃᑰᓪᓗᑎᒃ ᐃᓂᖃᖅᑐᖅ ᑭᓪᓕᓂᕐᒥ ᕿᑎᕐᒥᐅᑦ ᓄᓇᕗᒻᒥ. ᓄᓇᓕᒃ ᐃᓄᒋᐊᓂᖏᑦ 1,760−ᖑᓚᐅᖅᐳᖅ 2021 ᓈᓴᖅᑕᐅᔪᓂᒃ. ᐅᐸᒃᑕᐅᒐᔪᒃᐳᖅ ᖃᖓᑕᓲᒃᑯᑦ ᐃᖃᓗᒃᑑᑦᑎᐊᖅ ᒥᑦᑕᕐᕕᖓ ᐊᒻᒪᓗ ᐅᒥᐊᕐᔪᐊᒃᑯᑦ ᐊᐅᔭᒃᑯᑦ ᐅᒥᐊᕐᔪᐊᖅᑕᐅᓐᓇᖅᓯᑎᓪᓗᒍ.
ᐃᓂᖓ ᓄᓇᓕᐅᑉ ᑕᑯᒃᓴᐅᑎᑕᐅᕗᑦ ᐊᔾᔨᙳᐊᖅ 2.1−ᒥ.
[bookmark: _Toc221902561]ᐊᔾᔨᙳᐊᖅ 2.1 − ᐃᖃᓗᒃᑑᑦᑎᐊᕐᒥ ᐃᓂᒋᓂᐊᖅᑕᖓ

AI-generated content may be incorrect.]
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᓄᑖᒥᑦ ᐆᒻᒪᖅᑯᑎᖃᕐᕕᓕᐅᖅᐸᓪᓕᐊᕗᑦ ᐃᖃᓗᒃᑑᑦᑎᐊᕐᒥᑦ, ᐊᖏᖅᑕᐅᓯᒪᓪᓗᓂ ᐊᖏᔪᓄᑦ ᐱᓕᕆᐊᒃᓴᓄᑦ ᐱᔪᓐᓇᐅᑎᒥᒃ ᒥᓂᔅᑕ ᑲᒪᒋᔭᓕᖕᒧᑦ ᖁᓪᓕᖅ ᐆᒻᒪᖅᑯᓕᕆᔨᒃᑯᑦ ᑎᒥᖁᑖ ᐋᒡᒌᓯ 2021−ᒥ, ᐃᓇᖏᕐᓗᓂ ᐆᒻᒪᖅᑯᑎᖃᕐᕕᐅᕌᓂᒃᑐᒥᑦ ᓴᓇᔭᐅᓂᑰᓪᓗᓂ 1958−ᒥ. ᐆᒻᒪᖅᑯᑎᖃᕐᕕᒃ ᓂᕆᐅᒋᔭᐅᕗᖅ ᐱᔨᑦᑎᕋᕈᓐᓇᖅᓯᓗᓂ 2029−ᒥ.
ᒫᓐᓇᐅᔪᒥᑦ ᐃᖃᓗᒃᑑᑦᑎᐊᕐᒥᑦ ᐆᒻᒪᖅᑯᑎᓕᕆᔾᔪᓯᖏᑦ ᐆᒻᒪᖅᑯᑎᖃᖅᑎᑕᐅᔪᖅ ᐊᐅᓚᐅᑎᐅᕌᓂᒃᑐᒥᑦ ᐃᓗᓕᖃᖅᖢᓂ ᐱᖓᓱᓂᒃ 1100 kW ᐊᒻᒪᓗ ᐊᑕᐅᓯᕐᒥᒃ 550kW−ᒥ ᐊᐅᓚᐅᑎᒧᑦ ᓴᙱᓂᖃᖅᖢᓂ 4.16kV−ᒥ. ᐊᐅᓚᐅᑎᓕᒫᑦ ᐊᑦᑕᑕᖅᑎᑕᐅᓯᒪᔪᑦ ᐊᑐᖅᑕᐅᒐᔪᒃᑐᒧᑦ ᐊᐅᓚᔾᔭᒍᑎᒃᓴᖏᓐᓄᑦ ᐊᑐᖅᑕᐅᕙᒃᖢᓂᓗ ᐆᒻᒪᖅᑯᑎᖃᖅᑎᑦᑎᓪᓗᓂ ᑎᓴᒪᓄᑦ ᐆᒻᒪᖅᑯᑎᓄᑦ. ᐊᐅᓚᔾᔭᒍᑎᒃᓴᖏᑦ ᐊᑐᖅᑕᐅᖃᑦᑕᕆᕗᖅ ᐆᒻᒪᖅᑯᑎᖃᖅᑎᑦᑎᓂᕐᒥᑦ ᐊᓯᖏᓐᓄᑦ ᐱᔨᑦᑎᕋᐅᑎᓄᑦ. ᐱᐅᓯᕚᓪᓕᖅᑎᑐᒪᓪᓗᒍ ᐊᑭᓕᖅᓱᐃᕙᒃᑐᑦ ᐆᒻᒪᖅᑯᑎᖃᐅᑎᖏᑦ ᑕᑎᒋᔭᐅᑦᑎᐊᕐᓂᖓ, ᐆᒻᒪᖅᑯᑎᖃᐅᑦ ᐊᒃᑐᐊᖃᑦᑕᐅᑎᔪᑦ ᐅᑯᑎᒍᓈ ᓈᒻᒪᔪᓂ ᐃᑭᑦᑕᐅᑎᓂᒃ. ᓇᓕᐊᑐᐃᓐᓇᖅ ᐃᑭᑦᑕᐅᑎᑦ ᕿᔪᖁᑎᒦᑐᐃᓪᓇᕆᐊᓕᒃ ᐆᒻᒪᖅᑯᑎᖃᐅᑦ ᖃᒥᑦᑕᐅᑎᖏᑦ ᐊᔪᓕᕐᓂᖅᐸᑦ ᓴᓇᔭᐅᔭᕆᐊᖃᓕᖅᐸᓘᓐᓃᑦ.
2021−ᒥ ᐊᖏᔪᓄᑦ ᐱᓕᕆᐊᒃᓴᓄᑦ ᐱᔪᓐᓇᐅᑎᒥᒃ ᐱᔪᓐᓇᐅᑎᖓᑕ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐅᖃᐅᓯᖃᓚᐅᖅᑐᑦ ᐃᒻᒥᑰᖅᑐᖅ ᐆᒻᒪᖅᑯᑎᖃᐅᑦ ᐊᓯᐊᒎᕐᕕᖃᙱᖢᓂ ᐃᖏᕐᕋᔾᔪᑎᓄᑦ ᐊᑦᑕᕐᓇᖅᑐᖃᑐᐃᓐᓇᕆᐊᖃᖅᐳᖅ ᐆᒻᒪᖅᑯᑎᓄᑦ ᓈᒻᒪᙱᓕᐅᕈᑎᓄᑦ ᓄᓇᓕᖕᓂᑦ, ᐱᓗᐊᖅᑐᒥᑦ ᐊᓄᕌᖅᑐᒻᒪᕆᐅᓐᓂᖅᐸᑦ ᓂᒡᓚᓱᒃᑐᕕᓂᐅᒃᐸᓘᓐᓃᑦ. ᒪᓕᒡᓗᒍ, ᓄᑖᖅ ᐆᒻᒪᖅᑯᑎᖃᕐᕕᒃ ᓴᓇᔭᐅᓂᖓᑕ ᑐᕌᒐᖓ ᐃᓚᖃᖅᐳᖅ ᐃᓕᐅᖅᑲᐃᓂᖅ ᑭᖑᕝᕕᖅᑕᐅᓗᓂ ᐅᐊᔭᖓ ᑕᑎᒋᔭᐅᓂᖅᓴᐅᔪᓐᓇᖅᐳᖅ ᐆᒻᒪᖅᑯᒻᒥᒃ ᐊᑐᐃᓐᓇᐅᑎᑦᑎᓗᓂᓗ ᐊᓯᐊᒍᑦ ᐆᒻᒪᖅᑯᑎᖃᖅᑎᑦᑎᓂᕐᒥᑦ ᐆᒻᒪᖅᑯᑎᖃᕐᕕᖕᒥᑦ ᓄᓇᓕᖕᓄᑦ.
2024−ᒥ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐃᓚᐅᑎᑦᑎᓚᐅᖅᐳᖅ ᐃᓛᒃᑰᖅᑐᒥᑦ ᐊᐅᓚᐅᓯᕆᔨᒻᒪᕆᖕᒧᑦ ᐅᖃᐅᔾᔪᐃᔨᒥᑦ ᓇᖕᒥᓂᖁᑎᒋᔭᐅᔪᖅ (Asher Engineering) ᐱᓕᕆᐊᖃᕐᓂᐊᕐᓗᑎᒃ ᕿᒥᕐᕈᐊᖅᓯᓂᕐᒥᑦ ᓂᕈᐊᕐᕕᐅᔪᓐᓇᖅᑐᓂ ᐊᑦᑕᑕᕐᕕᐅᔪᓐᓇᖅᑐᓂ ᓄᑖᖅ ᐆᒻᒪᖅᑯᑎᖃᕐᕕᖕᒧᑦ ᓄᓇᓕᖕᓂᑦ ᐆᒻᒪᖅᑯᑎᖃᐅᑦ ᐊᒻᒪᓗ ᓄᑖᖅ ᐆᒻᒪᖅᑯᑎᓄᑦ ᐅᐊᔭᖓ.
[bookmark: _Toc221902556]ᕿᒥᕐᕈᔭᐅᓂᖏᑦ ᐱᓕᕆᐊᒃᓴᑦ ᐊᔾᔨᒌᙱᑦᑐᑦ
ᒪᓕᒡᓗᒍ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑐᒃᓯᕋᖅᑕᖓ, ᖃᐅᔨᒃᑲᐃᔨ ᐱᓕᕆᓚᐅᖅᑐᖅ ᓴᓇᓯᒪᓂᖓᓄᑦ ᖃᐅᔨᒪᔾᔪᑎᑦ ᕿᒥᕐᕈᐊᖅᖢᓂᒋᑦ ᐊᔾᔨᒌᙱᑦᑐᓄᑦ ᐊᑦᑕᑕᖅᑎᑕᐅᔪᓐᓇᖅᑐᓄᑦ ᓂᕈᐊᕐᕕᐅᔪᓐᓇᖅᑐᓂ ᓄᑖᖅ ᐆᒻᒪᖅᑯᑎᖃᕐᕕᖕᒧᑦ ᐆᒻᒪᖅᑯᑎᖃᕐᕕᐅᕌᓂᒃᑐᒧᑦ ᓄᓇᓕᖕᓂᑦ, ᐱᖃᓯᐅᑎᓗᒋᑦ:
· ᐊᑐᖅᑕᐅᔪᓐᓇᖅᑐᖅ 1: ᐊᖏᕐᕋᑎᑦᑎᓗᓂ ᒪᕐᕈᖕᓂᒃ 5 kV ᐆᒻᒪᖅᑯᑎᖃᐅᑦ ᐅᐊᔭᖏᑦ ᓄᑖᖅ ᐆᒻᒪᖅᑯᑎᖃᕐᕕᖕᒥᑦ ᐆᒻᒪᖅᑯᑎᓕᕆᔾᔪᓯᐅᕌᓂᒃᑐᒧᑦ. ᐊᑦᑕᑕᖅᑎᓪᓗᒋᑦ ᖃᓂᓛᒧᑦ ᐆᒻᒪᖅᑯᑎᖃᕐᕕᖕᒧᑦ ᐊᒻᒪᓗ ᐱᔪᓐᓃᖅᐹᓪᓕᖅᑎᓪᓗᒋᑦ ᑎᓴᒪᑦ ᐆᒻᒪᖅᑯᑎᖃᐅᑎᑦ ᒪᕐᕈᖕᓄᑦ ᐆᒻᒪᖅᑯᑎᖃᐅᑎᓄᑦ ᐆᒻᒪᖅᑯᑎᓕᕆᔾᔪᓯᐅᕌᓂᒃᑐᒧᑦ.
· ᐊᑐᖅᑕᐅᔪᓐᓇᖅᑐᖅ 2: ᑎᓴᒪᑦ ᐱᑕᖃᕇᖅᑐᓂᑦ ᓄᓇᓕᖕᓂᑦ ᐆᒻᒪᖅᑯᑎᖃᐅᑦ ᐊᑦᑕᑕᖅᓯᒪᔪᑦ ᓄᑖᒧᑦ ᐆᒻᒪᖅᑯᑎᖃᕐᕕᖕᒧᑦ ᐅᑯᑎᒍᓈᖅ ᓄᑖᖅ 5 kV ᐅᐊᔭᓂᒃ, ᑕᒪᓐᓇ ᐃᓚᖃᖅᖢᓂ ᐊᓯᔾᔨᖅᑐᕐᓗᒋᑦ ᐊᑕᐅᓯᐊᖅᑕᖅᑐᓂᒃ-ᐅᐊᔭᖏᑦ ᐆᒻᒪᖅᑯᑎᖃᕐᕕᒃ 2 ᓇᑉᐸᖅᑯᑎᖓᓂ ᐱᖓᓲᓕᖅᑲᖓᔪᓂᒃ−ᐱᓕᕆᐊᒃᓴᐅᓪᓗᓂ.
· ᐊᑐᖅᑕᐅᖔᕈᓐᓇᖅᑐᖅ 3: ᒪᕐᕉᖕᓂᒃ 25 kV-ᓂᒃ ᐆᒻᒪᖅᑯᑎᖃᐅᑎᓄᑦ ᐅᐊᔭᓂᒃ ᐊᑐᖅᑎᑦᑎᓗᑎᒃ ᓄᑖᖅ ᐆᒻᒪᖅᑯᑎᖃᕐᕕᖕᒥᑦ (ᒪᕐᕉᖕᓂᒃ 5 MVA ᐆᒻᒪᖅᑯᑎᓄᑦ ᓴᙱᒃᑎᓴᐅᑎ) ᐱᑕᖃᕇᖅᑐᒧᑦ ᐆᒻᒪᖅᑯᑎᖃᕐᕕᖕᒥᑦ (ᐃᓚᖃᖅᖢᓂ ᒪᕐᕈᖕᓂᒃ 5 VMA ᐆᒻᒪᖅᑯᑎᓄᑦ ᓴᙱᒃᑎᓴᐅᑎᓂᒃ).
· ᐊᑐᖅᑕᐅᖔᕈᓐᓇᖅᑐᖅ 4: ᐃᖏᕐᕋᑎᑦᑎᓗᓂ ᒪᕐᕈᖕᓂᒃ 25 kV ᐆᒻᒪᖅᑯᑎᖃᐅᑦ ᐅᐊᔭᖏᑦ ᓄᑖᖅ ᐆᒻᒪᖅᑯᑎᖃᕐᕕᖕᒧᑦ (ᐃᓚᖅᑲᖅᖢᓂ ᒪᕐᕈᖕᓂᒃ 5 MVA ᐆᒻᒪᖅᑯᑎᓄᑦ ᓴᙱᒃᑎᓴᐅᑎᓂᒃ) ᐅᐊᖕᓇᖓᓂ ᐃᓂᒥᑦ (ᐃᓚᖃᕐᓗᓂ 5 MVA ᐆᒻᒪᖅᑯᑎᓄᑦ ᓴᙱᒃᑎᓴᐅᑎᓂᒃ ᐊᒻᒪᓗ 5 kV ᐃᑭᑦᑕᐅᑎᓂᒃ).
· ᐊᑐᖅᑕᐅᖔᕈᓐᓇᖅᑐᖅ 5: ᓄᑖᙳᕆᐊᕐᓗᒋᑦ ᐊᑭᓕᖅᓱᐃᔪᓕᒫᑦ ᐆᒻᒪᖅᑯᑎᖏᑦ 25 kV−ᓂᒃ ᓴᙱᓂᖃᖅᑐᐃᓐᓇᐅᓕᕐᓗᑎᒃ.
ᑕᐃᒪᙵᓂ ᓄᑖᖅ ᐆᒻᒪᖅᑯᑎᖃᕐᕕᒃ ᐃᓂᖃᖅᑐᖅ ᐅᖓᓯᒃᑐᒥ ᐅᖓᓯᒋᓪᓗᓂᐅᒃ ᐆᒻᒪᖅᑯᑎᖃᕐᕕᐅᑉ ᐃᓂᖓᓂ, ᖃᐅᔨᓴᖅᑕᐅᔪᖅ ᓂᕈᐊᕐᕕᐅᔪᓐᓇᖅᑐᓂ ᑐᕌᒐᖃᖅᑐᖅ ᐱᐅᓯᒋᐊᖅᑎᑦᑎᓂᕐᒥᑦ ᐅᑯᓂᖓ: 
· ᒥᒃᖠᒋᐊᖅᑎᑦᑎᓗᓂ ᓴᙱᓂᖓ ᐅᐊᔭᒥᑦ. ᓴᙱᓂᖓ 3%−ᒥ ᐅᖓᑖᓅᕆᐊᖃᙱᑦᑐᖅ ᐊᐅᓚᐅᑎᓂᑦ ᑕᒪᐃᓐᓄᑦ ᐃᓛᒃᑰᖅᑐᓄᑦ ᓂᐅᕕᖅᐸᒃᑐᓄ. 
· ᒥᒃᖠᒋᐊᖅᑎᑦᑎᓗᓂ ᐱᓕᕆᔨᓄᑦ ᑐᓴᐅᒪᖃᑦᑕᐅᑎᖃᑎᒌᒍᑎᓂᒃ ᐆᒻᒪᖅᑯᑎᒥᑦ ᐊᓯᐅᔨᔭᐅᔪᑦ. 
ᐱᓕᕆᔨᓄᑦ ᑐᓴᐅᒪᖃᑦᑕᐅᑎᖃᑎᒌᒍᑎᓂᒃ ᐆᒃᑐᕋᖅᓯᒪᔪᖅ ᐊᒻᒪᓗ ᐊᔾᔨᖓᓂ ᐆᒃᑐᕋᕈᑏᑦ ᐋᖅᑭᒃᓱᖅᑕᐅᓗᑎᒃ ᒪᓕᒃᖢᓂ ᐅᑯᓂᖓ ᐃᓕᐅᖅᑲᖅᑕᐅᓯᒪᔪᓂᒃ: 
· ᐅᐊᔭᓄᑦ ᖃᐅᔨᓴᕈᑎᐅᓚᐅᑲᒃᑐᒧᑦ ᐱᓕᕆᐊᒃᓴᖅ (ETAP) ᖃᓄᐃᑦᑑᓂᖓ: ᐅᐊᔭᓄᑦ ᖃᐅᔨᓴᕈᑎᐅᓚᐅᑲᒃᑐᓄᑦ ᐱᓕᕆᐊᒃᓴᖅ ᖃᓄᐃᑦᑑᓂᖓ ᒪᓕᒃᑐᖅ ᐆᒃᑐᕋᖅᓯᒪᔪᓄᖅ ᓴᖅᑭᑕᐅᓯᒪᔪᖅ Asher Engineering−ᑯᓐᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑎᐊᓄᑦ ᖃᐅᔨᓴᖅᑕᐅᓂᖓᓄᑦ. ᐆᒃᑐᕋᖅᓯᒪᔪᖅ ᐆᒻᒪᖅᑯᑎᖃᕐᕕᖕᒧᑦ ᓄᑖᙳᕆᐊᖅᑕᐅᓚᐅᖅᑐᖅ ᒪᓕᒃᖢᒍ ᓄᓇᐅᑉ ᖃᓄᐃᓕᖓᓂᒃ ᐆᒻᒪᖅᑯᑎᖃᕐᕕᒃᑖᓵᒧᑦ. 
· ᐊᑕᐅᓯᖅ-ᐅᐊᔭ ᑎᑎᕋᖅᑕᐅᓯᒪᔪᑦ: ᐱᓕᕆᔨᓄᑦ ᑐᓴᐅᒪᖃᑦᑕᐅᑎᖃᑎᒌᒍᑎᓂᒃ ᐆᒃᑐᕋᖅᓯᒪᔪᖅ ᓴᓇᔭᐅᓂᑯ ᐊᑐᖅᖢᓂ ᐊᑕᐅᓯᕐᒥ-ᐅᐊᔭᒥᑦ ᑎᑎᕋᖅᓯᒪᔪᖅ ᐱᑎᑕᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂ, ᐊᑐᖅᑕᐅᓚᐅᕐᒥᔪᖅ ᐱᔪᒪᓪᓗᑎᒃ ᐊᑦᑕᑕᖅᑎᑕᐅᓯᒪᔪᑦ ᐱᓕᕆᐊᒃᓴᒧᓪᓗ ᐊᑦᑕᑕᖅᑎᑕᐅᓪᓗᓂ ᐊᑐᓂ ᓂᐅᕕᖅᐸᒃᑐᓄᑦ. 
· ᐊᐅᓚᔪᓐᓇᐅᑎᓄᑦ ᓇᓚᐅᑦᑖᕆᔭᐅᔪᖅ: ᐆᒻᒪᖅᑯᑎᓄᑦ ᓇᓚᐅᑦᑖᖅᑕᐅᔪᑦ 2026−2066−ᒥ ᐊᑐᖅᑕᐅᓚᐅᖅᑐᑦ ᐆᒻᒪᖅᑯᑎᓄᑦ ᐊᖏᓂᖏᓐᓄᑦ, ᓴᙱᓂᖓ, ᐊᒻᒪᓗ ᐱᓕᕆᔨᓄᑦ ᑐᓴᐅᒪᖃᑦᑕᐅᖃᑎᒋᒍᑎᓂᒃ ᐊᓯᐅᔨᔭᐅᔪᑦ ᓈᓴᖅᑕᐅᓂᖏᑦ.
ᖃᐅᔨᓴᖅᑕᐅᔪᖅ ᐊᑐᓚᐅᖅᑐᖅ ᐆᒻᒪᖅᑯᑎᓄᑦ ᓇᓚᐅᑦᑖᖅᑕᐅᔪᑦ ᐊᕐᕌᒍᒧᑦ 2026−ᒥ 2066−ᒧᑦ ᓈᓴᖅᑕᐅᓂᐊᕐᓗᑎᒃ ᐱᔭᐅᔪᒪᔪᑦ ᐱᔾᔪᑕᐅᔪᓄᓪᓗ ᐊᑐᓂ ᐆᒻᒪᖅᑯᑎᖃᐅᑎᓄᑦ. ᐅᑯᐊ ᐱᔭᐅᔪᒪᔪᑦ ᐃᓕᔭᐅᓚᐅᖅᑐᑦ ᓈᓴᖅᑕᐅᔪᒪᓪᓗᑎᒃ ᒥᑭᓛᓄᑦ ᐆᒻᒪᖅᑯᑎᖃᐅᑎᐅᑉ ᐊᖏᓂᖏᑦ ᐱᔭᕆᐊᓖᑦ ᑲᔪᓯᓂᖃᑦᑎᐊᕐᓂᐊᕐᓗᓂ ᐊᖏᓛᖅ ᓴᙱᓂᖓ ᑲᑕᒋᐊᕐᓗᓂ 3%−ᒥ ᓂᐅᕕᖅᐸᒃᑐᑦ ᓅᑕᐅᓂᖏᑦ ᑕᒪᐃᓐᓂ ᓂᕈᐊᕐᕕᐅᔪᓐᓇᖅᑐᓂ.
ᓯᕗᓪᓕᕐᒥ ᖃᐅᔨᓴᕈᑕᐅᓚᐅᖅᑐᖅ Asher Engineering−ᑯᓐᓂ, ᐃᓚᓕᐅᔾᔭᐅᓯᒪᓪᓗᓂ ᐅᐃᒍᐊᕈᓯᖅ A−ᒥ, ᐃᓱᓕᓪᓗᒍ ᓂᕈᐊᕐᕕᐅᔪᓐᓇᖅᑐᖅ 4 ᓂᕈᐊᕆᔭᐅᓂᖅᓴᐅᕗᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂ ᐅᓂᒃᑲᐅᓯᐅᑎᓪᓗᒍ ᓈᒻᒪᓚᐅᙱᓐᓂᖓᓂᒃ ᓇᓚᐅᑦᑖᖅᑕᐅᔪᑦ ᑎᑭᓪᓗᒍ 2066−ᒧᑦ, ᐊᒻᒪᓗ ᑲᑉᐳᔾᔭᐃᖅᓯᒪᔪᖅ ᐆᒻᒪᖅᑯᑎᒧᑦ ᓴᙱᒃᑎᓴᐅᑎ ᐊᓯᔾᔨᖅᑕᐅᑎᖏᑦ ᑕᒪᐃᓐᓂᒃ ᐆᒻᒪᖅᑯᑎᓄᑦ ᓴᙱᒃᑎᓴᐅᑎᖏᑦ ᐋᖅᑭᒋᐊᖅᑕᐅᔭᕆᐊᖃᓚᐅᖅᐳᖅ ᐱᓗᐊᕈᓐᓃᖅᑎᑦᑎᓗᓂ ᑲᑕᒃᐸᓪᓕᐊᓂᖓ ᐱᔾᔪᑎᒋᓪᓗᒍ ᓯᕗᓂᒃᓴᒥᑦ ᐆᒻᒪᖅᑯᑎᑐᕐᓂᐊᕋᓱᒋᔭᐅᔪᒧᑦ. 
ᕿᒥᕐᕈᐊᖅᓯᓚᐅᖅᖢᑎ ᓯᕗᓪᓕᕐᒥ ᖃᐅᔨᓴᕐᓂᐅᔪᒥᑦ Asher Engineering−ᑯᓐᓂ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑐᒃᓯᕋᓚᐅᖅᑐᑦ ᖃᐅᔨᒃᑲᐃᔨ ᖃᐅᔨᓴᖁᔨᓪᓗᑎᒃ ᑲᔪᓯᔪᓐᓇᑦᑎᐊᕐᒪᖔᑦ ᐊᑐᓕᖅᑎᑦᑎᓂᐊᕐᓗᓂ ᐊᓯᐊᒎᖔᕈᓐᓇᕐᒪᖔᑦ ᐆᒻᒪᖅᑯᑎᐅᑉ ᓴᙱᓂᖓ ᑲᑕᒋᐊᖅᑐᒧᑦ ᐊᒃᑐᐃᓗᐊᖅᑕᐃᓕᑎᑦᑎᓂᕐᒧᑦ. ᐊᓯᐊᒍᖔᖅ ᐱᓕᕆᔾᔪᓯᖅ ᐃᓚᖃᖅᐳᖅ ᐊᑐᕐᓗᓂ ᓱᖃᓐᓇᖅᑐᖅ ᓴᙱᓂᖏᓐᓂᒃ (AVR's) ᐃᓕᔭᐅᓯᒪᔪᑦ ᐊᔾᔨᒌᙱᑦᑐᓂᒃ ᐃᓂᐅᔪᒥ ᖃᕆᓴᐅᔭᓕᕆᔾᔪᑎᓂᑦ ᑲᒪᒋᔭᖃᕐᓂᐊᕐᓗᓂ ᓱᑲᓐᓇᖅᑐᖅ ᑲᑕᒃᐸᓪᓕᐊᓂᖓ ±3%−ᒥ ᓱᑲᓐᓇᖅᑐᖅ ᑭᒡᓕᖓ ᐱᓯᒪᐃᓐᓇᕐᓂᐊᕐᓗᒍ ᖃᕆᔭᐅᓴᓕᕆᔾᔪᑎᐅᑉ ᐊᓯᐅᔨᓂᖓ ᒥᑭᓛᒥᑦ. ᐊᒻᒪᓗᑦᑕᐅᖅ, ᐊᓯᐊᒎᖔᕈᓐᓇᖅᑐᖅ ᐊᑦᑕᑕᖅᑎᑦᑎᓂᐊᕐᓗᓂ ᐆᒻᒪᖅᑯᑎᖃᐅᑦ 2 ᐃᓱᒪᒋᔭᐅᓚᐅᖅᑐᖅ. ᐊᓯᐊᒎᖔᕈᓐᓇᖅᑐᑦ ᖃᐅᔨᓴᖅᑕᐅᓂᖏᑦ ᐃᓚᖃᖅᐳᖅ ᐅᐃᒍᐊᕈᓯᖅ B−ᒥ.
ᑐᒃᓯᕋᖅᑕᐅᓯᒪᔪᖅ ᐆᒻᒪᖅᑯᑎᖃᕐᕕᐅᑉ ᓄᑖᙳᕆᐊᖅᑕᐅᔪᖅ ᑲᑎᙵᑎᑦᑎᓂᐊᖅᐳᖅ ᓄᑖᖅ ᐆᒻᒪᖅᑯᑎᖃᕐᕕᖕᒥᑦ ᐆᒻᒪᖅᑯᑎᖃᕐᕕᐅᕌᓂᒃᑐᒧᑦ ᓄᓇᓕᖕᓂᑦ ᓄᑖᖅ ᐆᒻᒪᖅᑯᑎᖃᕕᖕᒥᑦ ᐅᐊᔭᖏᓐᓄᑦ. ᐱᓕᕆᐊᒃᓴᖅ ᑐᕌᒐᖓ ᓴᖅᑭᑕᐅᓯᒪᕗᖅ ᐃᓱᒪᒋᔭᐅᓪᓗᓂ ᓯᕗᓂᒃᓴᒥᑦ ᐊᑕᐅᑦᑎᒃᑰᕈᓐᓇᖅᓯᓗᓂ ᐊᒻᒪᓗ ᑎᑭᐅᒪᓗᑎᒃ ᐊᓯᖏᓐᓄᑦ ᐱᓕᕆᔾᔪᑎᐅᑉ ᐊᑐᕆᐊᖃᖅᑕᖏᓐᓂᒃ ᓄᓇᓕᖕᓂᑦ ᐊᒻᒪᓗ ᐱᖃᓯᐅᑎᕗᖅ ᐅᑯᓂᖓ:
· ᐃᓕᐅᖅᑲᐃᓗᑎᒃ 4.16 kV ᐃᑭᑦᑕᐅᑎᖏᓐᓂᒃ ᒪᕐᕉᖕᓂᓗ 4.16/25 kV, 5 MVA, ᐆᒻᒪᖅᑯᑎᓄᑦ ᓴᙱᒃᑎᓴᐅᑎ ᐆᒻᒪᖅᑯᑎᖃᕐᕕᒃᑖᓵᒥ 
· ᓴᓇᓗᑎᒃ ᓄᑖᒥᑦ ᐃᓂᒋᔭᐅᒃᑲᓐᓂᖅᑐᒥᑦ ᐅᐊᖕᓇᖓᓂ ᐃᓂᒥ ᐃᖃᓗᒃᑑᑦᑎᐊᕐᒥ ᐃᓚᖃᕐᓗᓂ ᐊᑕᐅᓯᕐᒥ 25 kV ᐃᑭᑦᑕᐅᑎᒥᑦ, ᒪᕐᕈ`ᖕᓂᒃ 25/4.16 kV 5 MV ᐆᒻᒪᖅᑯᑎᓄᑦ ᓴᙱᒃᑎᓴᐅᑎᒥᑦ, ᐊᒻᒪᓗ ᐊᑕᐅᓯᕐᒥᑦ 4.16KV ᐃᑭᑦᑕᐅᑎᓂᒃ. ᐱᑕᖃᕇᖅᑐᑦ ᒪᕐᕉᒃ 25/4.16 kV 5 MVA ᐆᒻᒪᖅᑯᑎᓄᑦ ᓴᙱᒃᑎᓴᐅᑎ ᐆᒻᒪᖅᑯᑎᖃᕐᕕᐅᕌᓂᒃᑐᒥ ᐃᓂᖓ ᓅᑕᐅᓗᓂ ᐊᑐᖅᑕᐅᒃᑲᓐᓂᕐᓗᓂᓗ ᓄᑖᒧᑦ ᐃᓂᒋᔭᐅᒃᑲᓐᓂᖅᑐᒧᑦ. 
· ᐃᖏᕐᕋᑎᑦᑎᓗᓂ ᒪᕐᕈᖕᓂᒃ 4/0 ᐱᖓᓲᓕᖅᑲᖓᔪᓂᒃ ᖁᑦᑎᒃᑐᒥᑦ ᐆᒻᒪᖅᑯᑎᖃᐅᑦ ᐅᐊᔭᓂᒃ ᐅᕙᓂ 25KV ᓄᑖᖅ ᐆᒻᒪᖅᑯᑎᖃᕐᕕᖕᒥᑦ ᐊᔾᔨᒋᙱᑕᖓᓄᑦ ᓇᑉᐸᖅᑯᑎᒥᑦ ᐅᐊᔭᓂᑦ, ᑲᑎᙵᓗᑎᒃ ᓄᓇᓕᖕᓄᑦ ᖃᓂᓐᓂᖅᓴᐅᓗᓂ ᓄᑖᖅ ᐃᓂᒋᔭᐅᒃᑲᓐᓂᖅᑐᒧᑦ ᐅᐊᖕᓇᖓᓂ ᐃᓂᒥᑦ ᐃᖃᓗᒃᑑᑦᑎᐊᖅ ᐅᐊᖕᓇᖓᓂ.
· ᐊᑦᑕᑕᖅᑎᓪᓗᒋᑦ ᐱᑕᖃᖅᐸᒌᖅᑐᒧᑦ ᓄᓇᓕᖕᓂᑦ ᐆᒻᒪᖅᑯᑎᖃᕐᕕᖕᒧᑦ ᓄᑖᖅ ᐆᒻᒪᖅᑯᑎᖃᕐᕕᖕᒧᑦ ᐃᓂᒋᔭᐅᒃᑲᓐᓂᖅᑐᓂᒡᓗ ᐊᑖᓂ:
· ᐆᒻᒪᖅᑯᑎᖃᐅᑦ 1: ᐊᑦᑕᑕᖅᑎᑕᐅᓗᓂ 4.16kV ᐃᑭᑦᑕᖅᑐᖏᑦ ᓄᑖᒧᑦ ᐃᓂᒋᔭᐅᒃᑲᓐᓂᖅᑐᒧᑦ ᐊᑐᕐᓗᓂ 130ᒦᑕᓂᒃ ᓄᓇᐅᑉ ᐊᑖᒍᑦ ᓴᕕᒐᐅᔭᕐᓂᑦ
· ᐆᒻᒪᖅᑯᑎᖃᐅᑦ 2: ᐊᑦᑕᑕᖅᑎᑕᐅᓗᓂ 4.16kV ᐃᑭᑦᑕᐅᑎᒧᑦ ᓄᑖᖅ ᐆᒻᒪᖅᑯᑎᖃᕐᕕᖕᒧ ᐊᑐᕐᓗᓂ 60ᒦᑕᔅᓂᒃ ᓄᓇᐅᑉ ᐊᑖᒍᑦ ᓴᕕᕋᐅᔭᓂᒃ
· ᐆᒻᒪᖅᑯᑎᖃᐅᑦ 3: ᐊᑦᑕᑕᖅᑎᑕᐅᓗᓂ 4.16kV ᐃᑭᑦᑕᐅᑎᒧᑦ ᓄᑖᖅ ᐃᓂᒋᔭᐅᒃᑲᓐᓂᖅᑐᒧᑦ ᐊᑐᕐᓗᓂ 650ᒦᑕᔅ ᓇᑉᐸᖅᑯᑎᒧᑦ ᐅᐊᔭᓂᒃ
· ᐆᒻᒪᖅᑯᑎᖃᐅᑦ 4: ᐊᑦᑕᑕᖅᑎᑕᐅᓗᓂ 4.16kV ᐃᑭᑦᑕᐅᑎᓂᒃ ᓄᑖᖅ ᐃᓂᒋᔭᐅᒃᑲᓐᓂᖅᑐᒧᑦ ᐊᑐᕐᓗᓂ 1300ᒦᑕᔅ ᓇᑉᐸᖅᑯᑎᒧᑦ ᐅᐊᔭᓂᒃ.
· ᐱᓕᕆᓗᓂ ᐆᒻᒪᖅᑯᑎᑐᕈᓯᕐᓂᒃ ᑭᐳᒃᑎᑲᑕᒡᓗᑎᒃ ᓇᓕᒧᒌᓕᖅᑎᓪᓗᒋᑦ ᐆᒻᒪᖅᑯᑎᖃᐅᑦ ᖃᓂᒋᔭᖏᑦ
ᓇᓚᐃᑦᑖᖅᑕᐅᔪᑦ ᐊᑭᖓ ᐱᔭᕇᖅᑕᐅᓂᐊᕐᓗᓂ ᐱᓕᕆᐊᒃᓴᖅ $11.567 ᒥᓕᐊᓐᖑᕗᖅ. ᐱᓕᕆᐊᒃᓴᖅ ᓂᕆᐅᒋᔭᐅᕗᖅ ᐱᔭᕇᖅᑕᐅᓂᐊᕐᓗᓂ 2029/30−ᒥ ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ.
[bookmark: _Toc221902557]ᐊᑦᑐᖅᑕᐅᔪᑦ ᐱᓕᕆᐊᒧᑦ ᐊᑭᓖᖃᑦᑕᖅᑐᓄᑦ
ᐆᒻᒪᖅᑯᑎᓕᕆᔨᒃᑯᑦ ᖃᐅᔨᓴᓚᐅᖕᒪᑕ ᐊᒃᑐᐃᓂᐅᓇᔭᖅᑐᓂᑦ ᐱᓕᕆᐊᖅ ᐊᑭᓕᖅᓱᐃᕙᒃᑐᓄᑦ. ᓇᓗᓇᐃᖅᑕᐅᓯᒪᔭᕆᐊᓕᒃ ᐱᓕᕆᐊᖅ ᐊᑦᑐᐃᓂᖃᔾᔮᖏᑦᑐᖅ ᐊᑭᖏᓐᓂᒃ ᑭᓯᐊᓂ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐊᑭᖏᓐᓄᑦ ᑐᒃᓯᕋᐅᑎᓂᑦ ᑭᖑᓂᐊᒍᑦ ᐱᓕᕆᐊᖅ ᐱᔨᑦᑎᕋᓕᖅᑎᓪᓗᒍ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐱᓕᕆᓚᐅᖅᑐᑦ ᖃᐅᔨᓴᖅᖢᑎᒃ ᐊᑭᖏᓐᓂᒃ ᐊᑐᐃᓂᖃᖅᑐᓂᒃ ᓄᓇᕗᑦ ᐊᑭᖏᓐᓂ ᐋᖅᑭᒃᓱᖅᓯᒪᔪᑦ ᒪᓕᒃᖢᒋᑦ ᐃᓱᒪᒋᔭᖃᖅᖢᑎᒡᓗ ᐱᓕᕆᐊᖑᔪᑦ ᐱᔭᕇᖅᑕᐅᔪᓐᓇᕐᓗᑎᒃ 2029/30 ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ. 
ᐊᑭᖏᓐᓂᒃ ᐊᒃᑐᐃᓂᖃᖅᑐᓂᒃ ᖃᐅᔨᓴᕐᓂᐅᔪᑦ ᒪᓕᒃᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᓇᓚᐅᑦᑖᖅᑕᖏᓐᓂᒃ ᐃᑭᖓᓄᒃ ᐱᓕᕆᐊᒃᓴᒧᑦ $11.567 ᒥᓕᐊᓐᖑᕗᖅ.
ᑎᑎᕋᖅᓯᒪᔪᖅ 4.1 ᓇᓗᓇᐃᔭᐃᔪᖅ ᓴᓚᐅᑦᑖᖅᑕᐅᓯᒪᔪᑦ ᐃᓚᒋᐊᖃᑦᑕᖅᑐᑦ ᑮᓇᐅᔭᓕᐊᑦ ᐱᑕᖃᕆᐊᖃᖅᑎᑕᐅᔪᑦ ᐅᓄᖅᓯᒋᐊᖅᑐᖅ ᐱᔾᔪᑎᒋᓪᓗᒍ ᐱᓕᕆᐊᒧᑦ $11.567 ᒥᓕᐊᓐᒥ. ᓇᓚᐅᑦᑖᖅᑕᐅᔪᑦ ᐊᑭᖏᑦ ᐊᑭᑦᑐᕆᐊᖅᑕᐅᔪᑦ ᓄᓇᕗᑦᓕᒫᒥ ᐊᑭᖏᓐᓂᒃ ᒪᓕᒃᖢᑎᒃ ᐊᑭᖃᖅᑐᑦ 0.46 ᓴᓐᔅ/kWh. 
[bookmark: _Toc221902560]ᑎᑎᕋᖅᑕᐅᓯᒪᔪᑦ 4.1 ᐆᒻᒪᖅᑯᑎᖃᖅᑎᑦᑎᔪᑦ ᓄᑖᙳᕆᐊᖅᑕᐅᓂᖓ ᐱᓕᕆᐊᒃᓴᖅ ᓇᓚᐅᑦᑖᖅᑕᐅᔪᖅ ᐊᑭᖓ ᐊᒃᑐᐃᓂᖓ
[image: ]
ᐱᒻᒪᕆᐅᔪᖅ ᓇᓗᓇᐃᕐᓗᒍ ᑖᓐᓇ ᖃᐅᔨᓴᕐᓂᐅᔪᖅ ᐊᑐᐃᓐᓇᐅᑎᑦᑎᕗᖅ ᑕᑯᒃᓴᐅᑎᑦᑎᓂᐊᕐᓗᓂᑐᐊᖅ ᑭᓯᐊᓂ. ᐊᑭᖏᓐᓄᑦ ᐊᒃᑐᐃᓂᓂᖓ ᒪᓕᒃᑐᖅ ᑕᒪᐃᓐᓂ ᑮᓇᐅᔾᔭᒃᓴᕐᕕᒋᔭᐅᑉ ᑮᓇᐅᔾᔭᖕᓂᖓ ᐊᑐᕆᐊᓖᑦ ᐊᒻᒪᓗ ᐊᑭᖓᑕ ᐋᖅᑭᒃᓱᖅᓯᒪᓂᖓᑕ ᐊᖏᖅᑕᐅᓯᒪᓂᖓ ᐊᑭᖏᓐᓂᒃ ᑐᒃᓯᕋᐅᑎᓄᑦ. 
[bookmark: _Toc221902558]ᑐᙵᕕᐅᔪᑦ ᐃᑲᔪᖅᑐᐃᓗᒍ ᑐᒃᓯᕋᐅᑦ
ᐊᑐᓕᖅᑎᑕᐅᓂᖓ ᑐᒃᓯᕋᖅᑕᐅᔪᒥᑦ ᐱᓕᕆᐊᒃᓴᖅ ᐱᒻᒪᕆᐊᓘᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᓂᐅᕕᖅᐸᒃᑐᓄᑦ. ᐱᓕᕆᐊᒃᓴᖅ ᐱᑎᑦᑎᓂᐊᖅᐳᖅ ᑐᙵᕕᖃᑦᑎᐊᖅᑐᒥᑦ, ᐊᑭᑐᓗᐊᙱᑦᑐᒥᒃ, ᐊᑦᑕᕐᓇᙱᑦᑐᒥ, ᐊᒻᒪᓗ ᑕᑎᒋᔭᒃᓴᐅᓗᓂ ᐱᔨᑦᑎᕋᐅᑎᒥᒃ ᐃᖃᓗᒃᑑᑦᑎᐊᖅ ᓄᓇᓕᖓᓄᑦ ᐃᑲᔪᖅᓱᐃᓗᓂᓗ ᓄᑖᖅ ᐆᒻᒪᖅᑯᑎᖃᕐᕕᖕᒥ ᐊᐅᓚᓂᖓᓂᒃ.
ᐆᒻᒪᖅᑯᑎᖃᕐᓂᖅ ᐱᔭᕆᐊᖃᓪᓚᕆᒃᑐᖅ ᐱᔨᑦᑎᕋᐅᑎᐅᓪᓗᓂ ᓄᓇᕗᑦᒥ, ᐊᒻᒪᓗ ᖁᓪᓕᖅ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐸᕐᓇᒃᓯᒪᔭᕆᐊᖃᖅᖢᑎᒃ ᑕᑎᖏᔭᐅᔪᓐᓇᕐᓗᓂ ᐆᒻᒪᖅᑯᑎᖃᖅᑎᑦᑎᓂᕐᒥᒃ.
1.0 [bookmark: _Toc221902559]ᐱᓕᕆᐊᖑᔫᑉ ᖃᖓᒃᑰᕐᕕᒃᓴᖏᑦ 
ᒪᓕᒡᓗᒍ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᓕᕆᓯᒪᓂᑯᖏᑦ ᓂᐅᕕᕐᓂᕐᒧᑦ, ᑲᔪᓯᑎᑕᐅᔪᑦ ᐱᖁᑎᓂᒃ ᓴᓇᔭᐅᓂᖓᓄ ᐃᒐᓛᖏᑦᒪ ᐅᓇ ᐱᓕᕆᐊᒃᓴᖅ ᓂᕆᐅᒋᔭᐅᕗᖅ ᐱᔭᕇᖅᑕᐅᓗᓂ 2029/30 ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ.

Project Characteristics

Capital Cost ($000) 11,567                 

Amortization Period (year) 45                        

2025/26 GRA Approved Return on Ratebase 5.95%

Revenue Requirement Impacts

Amortation Expense ($000) 257                      

Return on Ratebase ($000) 689                      

sub-total: Revenue Requirement Increase ($000)

946                      

Total Revenue Requirement Impact ($000) 946                      

2029/30 Forecast Sales (MWh) 204,578               

Average Territorial Rate Increase (c/kWh)

0.46

